
Napparsimasut illersuisuannik pilersitsinissamut Inatsisissatut siunnersuuteqaqqullugit 

Naalakkersuisut peqquneqarnissaannik Inatsisartut aalajangiiffigisassaattut 

siunnersuut 

(Siumut gruppi) 
 

 

Akissuteqaat 

(Peqqissutsimut Naalakkersuisoq) 

 

 

Aappassaaneerinninneq 

 

 

Naalakkersuisut sinnerlugit Ilaqutariinnermut Peqqissutsimullu Ataatsimiititaliap  

isumaliutissiissummut aamma aalajangiiffigisassatut siunnersuummik suliaqarnermi peqqissaarluni 

sulisimaneranut qutsavigaara.  

 

Naalakkersuisut aamma Demokraatit allannguutissatut siunnersuummik saqqummiussipput. 

 

Ataatsimiititaliami amerlanerussuteqartut Demokraatit allannguutissatut siunnersuutaasa 

akuerisassanngortinnissaannut inassuteqarnerat Naalakkersuisunit maluginiarneqarpoq. Tamatuma 

saniatigut Kalaallit Peqqissartut Illuanni napparsimasunut siunnersortip oqaatsitigut kulturikkullu 

paasinnissinnaanissaa Naalakkersuisunit qulakkeerneqarnissaa ataatsimiititaliamit 

kajumissaarutigineqarpoq. 

 

Ataatsimiititaliap inassutaa Naalakkersuisunit tusaatissatut tiguneqarpoq aamma aalajangiiffigisassatut 

siunnersuut Inatsisartunut oqallisigisassanngorlugu ingerlateqqinneqarpoq. Siunnersuut 

akuerineqassappat siunnersuutip atuutilersinneqarnissaanut aningaasat ujartorneqarumaarput. 

 

 

 

 

 


